
Migrazio Politiketako eta
Justiziako Departamentua

N

HERRITARREN PARTE-HARTZERAKO TXOSTENA, NAFARROAKO FORU KOMUNITATEKO BIKOTE
EGONKORREN ERREGISTRO BAKARRA SORTZEN DUEN FORU DEKRETUAREN PROIEKTUARI
BURUZKOA

Nafarroako Foru Komunitateko Administrazioari eta foru-sektore publikoari buruzko
martxoaren 11ko 11/2019 Foru Legearen 133. artikuluak xedatzen duenez, lege aurreproiektu
bat edo erregelamendu proiektu bat egin aurretik, kontsulta publiko bat sustatu zen, Nafarroako
Gobernu Irekiaren Atariaren bidez, non jaso nahi baitzen zer iritzi duten etorkizuneko arauaren
eraginpean gerta litezkeen pertsonek eta ordezkaritza handieneko erakundeek, honako hauei
buruz:

- Ekimenaren bidez konpondu nahi diren arazoak.

- Araua onestea beharrezkoa eta egokia den.

- Arauaren helburuak.

- Aukeran dauden beste konponbide batzuk (arauemaileak eta arauemaile ez direnak).

Aldez aurretiko kontsultan, herritarrek parte hartzeko aukera izan zuten; iradokizunak aurkeztu
zituzten 2020ko ekainaren letik 26ra bitartean. Jendaurrean egon den epean ez da iradokizunik

aurkeztu.

Migrazio Politiketako eta Justiziako kontseilariaren uztailaren 20ko 18/2020 Foru Aginduaren
bitartez abiarazi da Nafarroako Foru Komunitateko Bikote Egonkorren Erregistro Bakarra sortu
eta arautzeko foru dekretua prestatzeko prozedura, Nafarroako Foru Zuzenbide Zibilaren
Konpilazioa edo Foru Berria aldatu eta eguneratzeko apirilaren 4ko 21/2019 Foru Legearen
azken xedapenetako lehenean ezarritakoa betez. Halaber, Migrazio Politiketako eta Justiziako
Departamentuko Justizia Zuzendaritza Nagusia eta ldazkaritza Tekniko Nagusia izendatu dira
proiektuaren prestaketaren eta prozedura horren organo arduradun.

Nafarroako Foru Komunitateko Administrazioari eta foru-sektore publiko instituzionalari
buruzko martxoaren 14ko 11/2019 Foru Legearen 133.2 artikuluan eta Gardentasunari eta
Gobernu Irekiari buruzko ekainaren 21eko 11/2012 Foru Legearen 5.2 artikuluan ezarritakoaren

arabera, foru dekretuaren proiektua jendaurrean egon da 2020ko abuztuaren 5etik 25era arte.



Epe horretan mezu bakarra jaso zen, Cristina Galarza Lanzek igorritakoa. Honako hau adierazten
zuen: “Ez dut ulertzen zehaztu gabe uztea, dokumentu publikoan formalizatzeari buruz
abenduaren 26an argitaratutako prentsa-oharrean iragarri bezala, kontu hau: ‘erregistro

berriaren arduradunaren aurrean agertuz’".

Horri dagokionez, adierazi behar da foru dekretu honek Nafarroako Foru Komunitateko Bikote
Egonkorren Erregistro Bakarraren sorrera, edukia eta funtzionamendua arautzen dituela
bakarrik; bertan inskribatuko dira, froga- eta publikotasun-efektuak izateko, Nafarroako Foru
Zuzenbide Zibilaren Konpilazioan edo Foru Berrian ezarritakoaren arabera jada eratu diren
bikoteak. 106. artikuluak, Nafarroako Foru Zuzenbide Zibilaren Konpilazioa edo Foru Berria
aldatu eta eguneratzeko apirilaren 4ko 21/2019 Foru Legeak emandako testuan, eskatzen du
bikotea eratu nahia adieraz dadila dokumentu publikoan, eraketa horri begira. Artikulu horren
testuaren arabera, ezerk ez du eragozten dokumentu publiko hori formalizatzea erregistroko
arduradunaren aurrean agertuz. Hala ere, jada adierazi den bezala, bikotea eratzeko modua ez
da foru dekretu honen xede. Hori dela eta, uste da iradokizun hori ezin zaiola gehitu proiektu
honen testuari, nahiz eta aintzat hartzen ahalko den ondoren erregelamendu bidez garatzen

denean.

Irufiean, 2020ko azaroaren 17an.
IDAZKARI TEKNIKO NAGUSIA, Laura
San Martin Sdnchez de Muniain.

Sinadura jatorrizkoan dago.



